
ХУЛОСАИ
шурои диссертатсионии 6И.КОА-020 назди 

Донишгоҳи миллии Тоҷикистон
барои дарёфти дараҷаи илмии номзади илм

Парвандаи аттестатсионии №
Қарори шурои диссертатсионӣ аз 14.09.2023, № 40

Барои сазовор донистани Саъдуллоева Муродгул Файзибековна, 
шаҳрванди Ҷумҳурии Тоҷикистон ба дараҷаи илмии номзади илми филология 
аз рӯйи ихтисоси 10.0101 - Адабиёти тоҷик; равобити адабӣ.

Диссертатсияи Саъдуллоева Муродгул Файзибековна дар мавзуи 
«Хусусиятҳои ғоявӣ, жанрӣ ва сабкии ашъори бачагонаи Латофат Кенҷаева» 
барои дарёфти дараҷаи илмии номзади илми филология аз рӯйи ихтисоси 
10.01.01 - Адабиёти тоҷик; равобити адабӣ дар ҷаласаи шурои 
диссертатсионии 6Б.КОА-020-И назди Донишгоҳи миллии Тоҷикистон 
(734025, шаҳри Душанбе, хиёбони Рӯдакӣ, 17; фармоиши Комиссияи олии 
аттестатсионии назди Президенти Ҷумҳурии Тоҷикистон аз 7-уми январи соли 
2022, таҳти №23) 23-юми июни соли 2023, суратмаҷлиси № 38 ба ҳимоя қабул 
гардидааст.

Довталаби дараҷаи илмӣ Саъдуллоева Муродгул Файзибековна 24-уми 
январи соли 1989 дар Ҷумҳурии Тоҷикистон таваллуд шудааст. Соли 2012 
факултети филологияи Донишгоҳи миллии Тоҷикистонро бо ихтисоси 
филолог, муаллими забон ва адабиёти тоҷик хатм кардааст. Солҳои 2017-2020 
дар шуъбаи аспирантураи Донишгоҳи давлатии Данғара ба сифати унвонҷӯ ба 
кори таҳқиқӣ машғул шудааст. Аз моҳи августи соли 2018 то ин замон дар 
Маркази дарёфт ва рушди истеъдодҳои ноҳияи Данғара ва ҳамзамон, ба ҳайси 
ассистенти кафедраи забон ва адабиёти тоҷики Донишгоҳи давлатии Данғара 
фаъолият дорад.

Диссертатсия дар кафедраи забон ва адабиёти тоҷики факултети 
филология ва рӯзноманигории Донишгоҳи давлатии Данғара иҷро шудааст.

Роҳбари илмй: доктори илми филология, декани факултети филологияи 
Донишгоҳи миллии Тоҷикистон Сироҷиддини Эмомалӣ.

Муқарризони расмӣ: Худойдодов Аъзам Овлододович - доктори илми 
филология, профессори кафедраи назария ва таърихи адабиёти Донишгоҳи 
давлатии омӯзгории Тоҷикистон ба номи Садриддин Айнӣ ва Миралиева 
Сарварбӣ Толибовна - номзади илми филология, муаллими калони кафедраи 
забонҳои Донишкадаи тарбияи ҷисмонии Тоҷикистон ба номи Саймумин

Раҳимов. Муқарризони расми ба диссертатсияи довталаби дараҷаи илми 
тақризи мусбат пешниҳод намудаанд.

Муассисаи пешбар: Донишгоҳи байналмилалии забонҳои хориҷии 
Тоҷикистон ба номи Сотим Улуғзода дар тақризи мусбати худ, ки бо имзоҳои 
раиси ҷаласа - номзади илми филология, дотсент, мудири кафедраи назария 
ва таърихи адабиёт Шамсов Н.С., эксперт - доктори илми филология, 
профессор Давлатбеков Л.М., котиби илмии ҷаласа - номзади илми 
филология, дотсент Боев Ш.Э. ва имзою муҳри ректори муассиса, доктори 
илми филология, профессор Гулназарзода Ж.Б. пешниҳод шудааст, қайд 
намудааст, ки диссертатсияи Саъдуллоева Муродгул Файзибековна дар мавзуи 
«Хусусиятҳои ғоявӣ, жанрӣ ва сабкии ашъори бачагонаи Латофат Кенҷаева» 
ба талаботи бандҳои 31-37-и Тартиби додани дараҷаҳои илмӣ, ки бо Қарори 
Ҳукумати Ҷумҳурии Тоҷикистон аз 30-юми июни соли 2021, таҳти № 267 тасдиқ 
шудааст, мувофиқ буда, муаллифи он ба дараҷаи илмии номзади илми филология 
аз рӯйи ихтисоси 10.01.01 - Адабиёти тоҷик; равобити адабӣ сазовор мебошад.

Муқарризон ва муассисаи пешбар бо назардошти муқаррароти бандҳои 
67-70 ва 74-75-и Тартиби додани дараҷаҳои илмӣ, ки бо Қарори Ҳукумати 
Ҷумхурии Тоҷикистон аз 30-юми июни соли 2021, таҳти № 267 тасдиқ шудааст, 
интихоб ва таъин гардидаанд. Интихоби муқарризони расмӣ ва муассисаи 
пешбар ба он асоснок мегардад, ки онҳо мутахассисони бевоситаи соҳаи 
адабиётшиносӣ буда, дар корҳои илмию таҳқиқӣ фаъолона иштирок 
менамоянд ва дар ин самт асару мақолаҳое таълиф кардаанд, ки мазмуну 
муҳтавои онҳо ба мавзуи диссертатсияи баррасишаванда иртибот дорад.

Довталаби дараҷаи илмӣ доир ба мавзуи диссертатсия 7 мақолаи илмӣ 
ба нашр расонидааст, ки аз ин номгӯй 5 мақола дар маҷаллаҳои 
тақризшавандаи Комиссияи олии аттестатсионии назди Президенти Ҷумҳурии 
Тоҷикистон ба чоп расидаанд. Маводи интишоргардида нуктаҳои асосӣ, 
натиҷаҳо ва мазмуни диссертатсияро инъикос намуда, саҳми шахсии 
муаллифро собит менамоянд.

I. Таълифоти муаллиф дар маҷаллаҳои илмии тақризшавандаи 
Комиссияи олии аттестатсионии назди Президенти Ҷумҳурии 

Тоҷикистон:
[1-М].Саъдуллоева, М.Ф. Афкори ахлоқию тарбиявӣ дар шеъри Сабрин / М. 

Саъдуллоева // Паёми Донишгоҳи миллии Тоҷикистон. Бахши илмҳои 
филологӣ. - Душанбе, 2019. - № 4. - С. 223-225.

[2-М].Саъдуллоева, М.Ф. Ташаккул ва таҳаввули жанри чистон дар ашъори 
бачагонаи Латофат Кенҷаева / М. Саъдуллоева // Паёми Донишгоҳи

давлатии Бохтар ба номи Носири Хусрав. Силсилаи илмҳои гуманитарӣ 
ва иқтисодӣ. -Бохтар, 2019. -№1/4 (68). - С. 37-39.

[3-М]. Саъдуллоева, М.Ф. Нигоҳе ба шеъри бачагонаи Латофат Кенҷаева / М. 
Саъдуллоева // Паёми Донишгоҳи миллии Тоҷикистон. Бахши илмҳои 
филологӣ. - Душанбе, 2021. - № 5. - С. 189-195.

[4-М]. Саъдуллоева, М.Ф. Ҳақиқати воқеӣ ва ҳақиқати бадеӣ дар назми 
бачагонаи Латофат Кенҷаева /М. Саъдуллоева // Паёми Донишгоҳи 
давлатии Бохтар ба номи Носири Хусрав. Силсилаи илмҳои гуманитарӣ 
ва иқтисодӣ. -Бохтар, 2022. - № 1/1 (95). - С. 46-49.

[5-М]. Эмомалӣ, С., Саъдуллоева, М.Ф. Мавқеи ғазал дар ашъори Латофат 
Кенҷаева / С. Эмомалӣ, М. Саъдуллоева // Паёми Донишгоҳи миллии 
Тоҷикистон. Бахши илмҳои филологӣ. - Душанбе, 2023. - № 2. - С. 198- 
203.

II. Мақолаҳои муаллиф дар маҷмуаҳо ва нашрияҳои дигари илмӣ: 
[6-М]. Саъдуллоева, М.Ф. Мавқеи шеъри бачагона дар ашъори Латофат 

Кенҷаева / М. Саъдуллоева // Маводи конференсияи илмӣ-назариявии 
ҷумҳуриявӣ таҳти унвони «Мавлоно Ҷалолиддини Балхӣ - фахру 
мубоҳоти миллат» (Данғара, 27-28-уми апрели 2023). - Данғара, 2023. - 
С. 212-217.

[7-М]. Саъдуллоева, М.Ф. Мавқеи жанри афсона дар осори Сабрин // Маводи 
конференсияи илмӣ бахшида ба рӯзи умумиҷаҳонии занон дар соҳаи 
илм таҳти унвони «Занон ва рушди илми муосир». - Данғара, 2022. - С. 
197-200.

Ба автореферати диссертатсия аз муассиса ва муҳаққиқони зерин 
тақризҳо ба шурои диссертатсионй ворид шудаанд:

1. Тақризи номзади илми филология, дотсенти кафедраи адабиёти 
тоҷики Донишгоҳи давлатии Кӯлоб ба номи Абуабдуллоҳи Рӯдакӣ, директори 
генералии Муассисаи давлатии «Муҷтамаи ҷумҳуриявии осорхонаҳои Кӯлоб» 
Асозода Ҳотам Раҷаб мусбат буда, дар он ба автореферати диссертатсия ду 
эрод гирифта шудааст:

1. Дар фишурдаи диссертатсия ҷо-ҷо нуқсонҳои имлоӣ ба назар 
мерасанд.

2. Беҳтар буд, ки унвонҷӯ баъди овардани мисолҳо таҳлили васеъ 
менамуд.

2. Тақризи номзади илми филология, дотсент, мудири кафедраи забони 
тоҷикӣ ва ҳуҷҷатнигории Академияи идоракунии давлатии назди Президенти

з



Ҷумҳурии Тоҷикистон Додихудоев Раҷабалӣ Муҳаммадиевич низ мусбат 
буда, дар он эродҳои зерин манзур шудаанд:

1. Боби дуюми диссертатсия «Мавзуъ ва муҳтавои ашъори бачагонаи 
Латофат Кенҷаева» унвон дошта, фасли сеюм - «Таҳқиқи қиссаҳои воқеӣ ва 
навпардозӣ дар насри Латофат Кенҷаева» ба ин боб чандон иртибот надорад.

2. Дар автореферати диссертатсия ва умуман, корҳои илмӣ-таҳқиқӣ аз 
корбурди калимаҳои тавсифию мадҳӣ, ба монанди «шоири маҳбуб», 
«хушсалиқа», «тавоно», «ҳунарманд», «борикбин» худдорӣ намудан беҳтар 
аст. Корбурди ин гуна калимаю ибораҳо ба кор оҳанги публитсистӣ ва 
тавсифӣ мебахшанд.

3. Дар тақризи номзади илми филология, директори Муассисаи 
давлатии «Пажӯҳишгоҳи илмӣ-тадқиқотии фарҳанг ва иттилооти Вазорати 
фарҳанги Ҷумҳурии Тоҷикистон» Аминов Абдуфаттоҳ Ҳакимович 
дастовардҳои довталаби дараҷаи илмӣ ва аҳаммияти кори таҳқиқи ӯ таъкид 
гардида, дар он камбудиҳои зерин зикр шудаанд:

1. Ба назари мо, адабиёти бачагона бо эҷодиёти шифоҳии халқ пайванди 
ногусастанӣ дошта, зимни таҳқиқи осори бачагонаи Латофат Кенҷаева муайян 
намудани таъсири адабиёти гуфторӣ ба осори адиб ва сабки эҷодии ӯ зарурат 
дошт. Ҳамчунин, мавқеи корбурди аносири гуногуни назму насри шифоҳӣ дар 
эҷодиёти Латофат Кенҷаева таъин мешуд, ин кори таҳқиқӣ ҳусну зиннати аз 
ин ҳам бештар пайдо мекард.

2. Дар автореферати ҷо-ҷое ғалатҳои имлоӣ ва техникӣ ба назар 
мерасанд, ки ба ҳукми далел саҳифаҳои 6, 11, 14, 22-ро зикр намудан мумкин 
аст.

Шурои диссертатсионй қайд менамояд, ки дар асоси иҷро кардани 
таҳқиқи илмй:
- унвонҷӯ Саъдуллоева Муродгул Файзибековна бо истифода аз назарияҳо 

ва равишҳои илмӣ-таҳқиқотии муосир ба омӯзиш ва таҳлилу таҳқиқи 
хусусиятҳои жанрӣ, мавзуӣ, ғоявӣ ва сабкию бадеии ашъори бачагонаи 
Латофат Кенҷаева пардохта, кори илмии аз нигоҳи адабиётшиносӣ 
арзишмандро ба анҷом расонидааст;

- таҳқиқи диссертатсионӣ дар асоси маҷмуаи ашъори Латофат Кенҷаева, 
китоби «Шамими меҳр» (2010), қиссаи «Нома ба бародар» (2005) ва 
маводи матбуоти даврӣ сурат гирифта, ҳунари шоирӣ ва мухтассоти бадеии 
осори бачагонаи адиб коркард шудааст;

- сохтор ва мансубияти жанрии осори адиб баррасӣ гардида, вижагиҳои 
мавзуй, ғоявӣ ва сабкию бадеии ашъори бачагонаи шоир муайян 
гардидаанд;

— таҳлили муқоисавии ашъори бачагонаи Латофат Кенҷаева бо шоирони 
дигар сурат гирифта, саҳми ӯ дар рушди адабиёти бачагонаи нимаи 
дуюми садаи XX ва давраи Истиқлолияти Ҷумҳурии Тоҷикистон исбот 
шудааст;

- таъсир ва нақши чеҳраҳои адабию фарҳангӣ дар ташаккули шахсият ва 
рушду такомули ҳунари эҷодии Латофат Кенҷаева муайян гардидааст;

- падидаҳои ҳунарӣ ва ҷанбаҳои маърифатию ахлоқии ашъори бачагонаи 
Латофат Кенҷаева тавзеҳ ёфта, биниш ва тафаккури бадеии шоир таҳқиқ 
шудааст.

Аҳаммияти назарии таҳқиқ дар он зоҳир мешавад, ки маводи 
диссертатсия, натиҷаҳои таҳқиқи илмӣ ва равиши таҳқиқии муаллиф дар 
омӯхтани масъалаҳои ҳамгун дар таърихи адабиёти давраи нави тоҷик, 
коргоҳи эҷодии адибони дигар ва зимни таҳқиқи адабиёти бачагонаи ҳамин 
давра ба адабиётшиносон, унвонҷӯёну магистрантҳо ва донишҷӯён ҳамчун 
маводи назарии илмӣ ёрӣ расонида метавонад.

Дар ҷараёни таҳлилу баррасии мавзуъ осори илмию назарии олимону 
муҳаққиқони ватанию хориҷӣ, аз қабили В.Г. Белинский, К. Чуковский, Р. 
Амонов, X. Шарифзода, Ҷ. Бобокалонова, А. Сайфуллоев, Б. Шермуҳаммадов, 
С. Саидов, Н. Файзуллоев ва дигарон дар ҳалли масоили назарӣ омӯхта ва 
истифода шудаанд.

Дар диссертатсия методҳои муқоисавӣ-таърихӣ ва таҳлили сохтории 
матни бадеӣ истифода шудаанд.

Аҳаммияти натиҷаҳои бадастовардаи довталаб барои дарёфти 
дараҷаи илмй дар амалия чунин тасдиқ карда мешавад, ки маводи 
манзуршуда, натиҷаи таҳқиқ ва хулосаҳои илмии он метавонанд дар 
навиштани мақола, таълифи диссертатсияҳои илмӣ, таҳқиқи паҳлуҳои 
ҷудогонаи адабиёти бачагонаи тоҷик, таҳияи матни лексияҳо дар самти 
шинохти чеҳраҳои адабӣ, махсусан, адиби кӯдакон, таълифи китобҳои дарсӣ, 
дастурҳои таълимӣ барои донишҷӯёну магистрантҳо, аспирантон ва 
унвонҷӯёни факултетҳои филологии донишгоҳу донишкадаҳои Ҷумҳурии 
Тоҷикистон мавриди истифода қарор гиранд.

Баррасии эътимоднокии натиҷаҳои таҳқиқ нишон доданд, ки дар 
таҳқиқи диссертатсионӣ консепсияҳои илмӣ ва назарияи адабиётшиносони 
ватанию хориҷӣ истифода шудаанд. Дар маҷмуъ, дараҷаи эътимоднокии 
натиҷаҳои таҳқиқ аз дақиқияти маълумот, мутобиқат намудани ҳаҷми маводи 
таҳқиқ, коркарди натиҷаҳои таҳқиқ, ҳаҷми интишорот ва интихоби дурусти 
методҳои таҳқиқ бармеояд. Хулоса ва тавсияҳо оид ба истифодаи амалии

натиҷаҳои таҳқиқ дар асоси хулосаҳои таҳқиқи назарӣ пешниҳод гардида, 
дурнамои мавзуи таҳқиқӣ муайян шудааст.

Саҳми шахсии довталаби дарёфти дараҷаи илмиро дараҷаи дарки 
масъалаҳои дар диссертатсия баррасишуда, натиҷаҳо ва хулосаҳои асосии кор, 
муқаррароти ба ҳимоя пешниҳодшуда ва мустақил ифода шудани нуқтаи 
назари ӯ нисбат ба мавзуи таҳқиқ таъйид мекунанд. Саҳми фардии муаллиф, 
ҳамчунин, дар он зоҳир меёбад, ки ӯ дар ҷараёни ҷамъоварии маводи зарурӣ, 
дастабандии мавзуӣ, таъйини тарҳи кор, навиштани мақола ва ҷамъбасти 
умумии мавзуъ мустақилият зоҳир карда, дар мавридҳои зарурӣ аз машварати 
роҳбари илмӣ баҳраманд шудааст.

Унвонҷӯ дар муайян намудани хусусиятҳои жанрӣ, мавзуӣ, ғоявӣ ва 
сабкию бадеии ашъори бачагонаи Латофат Кенҷаева, ба низом даровардан ва 
ҷамъбаст кардани натиҷаҳои бадастомада, пешниҳоди маълумот ва пешфарзҳо 
барои таҳқиқоти баъдӣ, интихоби мавод ва интишори натиҷаҳои таҳқиқ 
дастовардҳои қобили таваҷҷуҳ дорад.

Дар ҷаласаи шурои диссертатсионии 6В.КОА-020-И назди Донишгоҳи 
миллии Тоҷикистон аз 14-уми сентябри соли 2023 дар бораи сазовор 
донистани Саъдуллоева Муродгул Файзибековна ба дараҷаи илмии номзади 
илми филология қарор қабул карда шуд.

Ҳангоми гузаронидани овоздиҳии пинҳонӣ дар шурои диссертатсионӣ 
12 нафар, аз ҷумла 4 нафар докторони илм аз рӯйи ихтисоси 10.01.01 - 
Адабиёти тоҷик; равобити адабӣ иштирок доштанд.

Дар овоздиҳӣ 12 нафар иштирок намуд. Аз 15 нафар аъзои ба ҳайати 
шурои диссертатсионӣ шомилбуда овоз доданд: тарафдор - 12 нафар, муқобил 
- нест, бюллетенҳои беэътибор - нест.

Мақсудов Б.

М. Нарзиқул

Раиси шурои диссертатсиощ 
доктори илми филолог

Иҷрокунандаи вазиф 
котиби илмии шурои 
доктори илми филологш 

14.09.2023

